ASSALAT O WASSALAM O ALA'IKA YA SAYYADDI  YA  RASOOL  ALLAH
Riwayat mein   aata hai   k:

Jab  ALLAH TA’LA ne  QALAM ko  Peda  kiya to  os  se  Farmaya;
   “    Likh   Jo Ho  Chuka  aur  Jo  Hone  Wala  hai.”
Qalam  ne likhna  Shoroo kiya,
​¤​Hazrat    NOOH(Alaih Salam)  ki  Qoum  Nafarmani  Kare gi,   ALLAH    Azaab  De  ga.
¤·Hazrat   LOOT(Alaih Salam)  Ki   Qoum  Kehna  Nahi  Mane gi,  ALLAH   Azaab  De ga.
¤·Hazrat  SHOAIB(Alaih Salam)   Ki   Ommat  Narfarmani kare gi,  ALLAH  os ko Halak kare ga.
¤·Hazart  SALEH(Alaih Salam)  ki  Qoum  Sarkashi Kare gi, ALLAH Azaab  de ga.
¤​Hazrat  MOOSA(Alaih Salam)  Ki  Qoum Kehna Nahi Mane gi, ALLAH   Tabah kare  ga.
Jab   Bari   Aai ,HAZRAT  MUHAMMAD(Sallal lahu Alaihe Wassalalm) ki  …. To Qalam  ne  Likhna  Chaha   k Ommat-e-Muhammad   Gunahgaar  ho  gi  , ALLAH   Azaab  De ga.
Qalam  Ko   Hukm  Hua; “Ae  Qalam  Ruk  ja,   Kuchh  to  Adab  Kar!”
Tum ne  Sab ka  Mamla  aik  Jesa  Samajh liya.   Likh,
   “Ommat-e-MUHAMMAD   Gunahgaar  Ho  gi,  ALLAH   Bakhshne Wala  ,REHMAAN  hai.”

Eisi   Kia   Khaas  Baat  hai  OMMAT-E-MUHAMMAD  mein??
Is  Fazeelat ki  Wajah kia   hai      k  Baqi   Ommattoon   par   Nafarmani  ki Wajah  se   ALLAH  ka  Azaab  Aae   aur  is  Ommat  ko  Bakhsh  diya  jae?????

Khaas  Baat   Is  Ommat  mein  Nahi  Bulk  Os  NISBAT  mein  hai  Jo  is  Ommat  ko  ALLAh  ke  HABBEB  AKBAR(Sallal lahu Aliahe Wassallam)   Se  Hai.
Kamal  is  Ommat  Ka  Nahi,  Os   Talluq  ka  hai  Jo  is  Ommat  ko   ALLAH  ke   MEHBOOB  RASOOL(Sallal lahu Alihe Wassallam)  Se  Jorta hai.
Ommat  Par   ALLAH   ka  Karam,   ALLAh  ki  Rehmat , ALLAH ki   A’ta   sab kuchh  HUZOOR Pak(Sallal  lahu Aliahe Wassallam)  ki  Zaat-e-Mubaraka  ka Faiz  hai., AAQ-E-DO JAHAN(Sallal lahu Alaihe Wassallam) ki Kherat  aur  Sadqa  hai.
Pichhli  Qomein  Tabah huein,  ALLAH  ka Azaab  aaya   Lekin    Jab  Baat  aai   MUHAMMAD MUSTAFA(Sallal lahu Alaihe Wassallam)  ki  to  ALLAH  Pak  ne  Farmaya:

 “ALLAH  TA’ALA  ka   yeh  Kaam  Nahi  k (Ae  HABEEB(Sallal lahu Aalihe Wassallam)!)  AAP   Logoon  mein  Tashreef farma   hoon  aur  In  Par   Azaab  Nazil  Kare.”
                                                                                                                       (Al-Anfaal:33)
Mehboob  se   Wabasta   har  cheez  ,MUHIB   ko   Mehboob  hoti  hai.  Ommat-e-MUHAMMAD  ko   ALLAH  TA’ALA  ne  wo Barkaat,  Fazail  aur  Kamalat     a’taa  Kiye  hein  Jo kisi  aur  Ommat  ko Hasil nahi  .  Jis ki  Had  aur  Hisab nahi.
ALLAH   ke   Nabi  Bohat  sare  hein, ALLAH  ne   har  NABI  ko  AZEEM  aur  Apna   MOQARRAB  banaya  hai,  lekin  NABI   PAK(Sallal lahu Alaihe WAssallam)  ko  “ HABEEB ALLAH “  keh  kar  Apna  MOQARRAB TAREEN    Aur  MEHBOOB TAREEN   RASOOL  bana diya.                                                                                                       HAZRAT  MUHAMMAD MUSTAFA(Sallal lahu Alaihe WAssallam)  ko   Anbia   ka  SARDAAR   banaya.  AAP  ko “  QABA QOUSAIN” jesa   Moqam   a’ta  kar  ke Tamam  Anbia  aur  Rasoolon  se   AFZAL  aur  A’ALA  kar diya.
Sari  Mekhlooq  ko  Bata Diya k  Mere  HABEEB  ki  ATA’AT  aur  RAZA  Meri  ATA’AT  aur  Meri  RAZA  hai.
Ommat  ko  is Muhabbat  ka  yeh  Faiz  mila  k:

 Is  Ommat   ko    Nisbat-e-MUHAMMAD( Sallal lahu Alaihe Wasssallam)  ke  Tufail   “KHER-UL-OMMAT”  qarar  de diya.

Yeh  Wo Ommat hai  Jis  Par  ALLAH TA’ALA  ne  Apna  Deen Mokammal  kiya,  Apni   NE’MAT  Tamam  kar  di.

Aur   Qayamat  tak  ke liye  is  Ommat  ko  Halakat o   Barbadi  se  bacha liya.   Guzashta   ANBIA  ki   Ommatten   Gunah  aur  Nafarmani   ki  wajah  se   ALLAH  ke  Azaab  mein  Griftaar  ho  kar  Tabah o  Barbaad  huin.
Hamare   AAQA(Alaih Salat o  Wassalam)  Wisaal  ke  bad  bhi   Duniya  mein  aise  hi  Mojod  hain  jis  tarah  ZAHRI  HAYAT  mein  Tashreef  Farma   the to   AAP(Sallal lahu Alaihe Wassallam) ke  Wajood-Mobaraka  ki   Barkat  aur  Rehmat  se  Gunahgaar  Ommat  ko  Ijtemaa’ie   Azaab  se  mehfooz  kar diya  gia.. Yeh   Ommat  halak  nahi  ho  sakti  k  Arshad-e -Rabbani  hai:

      ALLAH  TA’ALA  ki yah  Shaan  hi  nahi  k  HABEEB-e-KHUDA( Sallal lahu Alaihe Wassallam)  mojod  hain  aur   Azaab  nazil kare.
Sachi  tu  Yeh  hai:

ROK   LETI   HAI    AAP(Sallal lahu Alaihe Wassallam)   KI   NISBAT,
           TEER  JITNAY   BHI  HUM  PE  CHALTAY   HEIN                                     
YEH  KARAM   HAI  HUZOOR(Sallal lahu Alaihe Wassallam)  KA  HUM  PAR,
K  AANE   WALAY   AZAAB  TALTAY  HEIN
 
ALLAH  ke Itne Ziada  Fazl O  Karam,   Behad  O   Hisab   Rehmat  aur  Inaam  ke  Bawjood,  AAj   Ommat  ka  Ajeeb  haal  hai.  Na  Qulb  mein  SOZ  hai,  NA  Rooh  mein  Ahsaas  hai  aur  Na Hi  Deen-eMUHAMMAD( Sallal lahu Alaihe WAssallam)  ka  Koi  Lihaaz  aur Paas  hai.   Hamare liye  Lamha-eFikr  hai.
Kia   Hum  Ommatti  Hone  ka  Haq  ada  kar rahe  hen?
Kia  Hum  aisi  GHULAMI  Kar  Rahe  hein   Jo  Hamare  AAQA(Sallal lahu Alaihe WAssallam)  Ko   KHUSH  kar  De?
Jis  NABI  PAK  ke  Hum  Ommatti  hein  UN Ko  tu  Dushman  bhi “ SADIQ  “kehte    hein, tu   Phir  Hum   JHOOT  kuen   Bolte  hein?
Dhoka, Fareb, Gheebat,Chughli, Gaali Galoch,Bughaz, Hasad,Keena, Behayaii, Ghroor….. In  Sab  se   HAMARE  AAQA(Sallal lahu Alaihe Wassallam)  ne Nafrat ki  Hai  aur  Bachne  ka Hukm  diya  hai  ,tu
Phir  Hum  kuen In  Burayoon ke    A’adi  hain???????? ?????
             Yeh  Kaisi  Muhabbat  hai ke  MEHBOOB ki  Khushi  ka  Koi  Samaan  Nahi??

Ae   KHASAh   KHASAAN-e-RUSUL !    Waqt-e-DUA  Hai,
OMMAT  Pe  Teri  AA  ke  Ajab   Waqt   Para   Hai.
Faryad   Hai   Ae   Kashti-e-Ommat  ke   NIGEHBAAN !
Berra  Yeh   TABAHI   ke  Qareeb   Aan  Laga   Hai…
 
YA  RABBUL A’ALIMEEN   !   Hum   Tere  Is  Karam  par   Sajda-e-Shukr  baja   laate  hein  k   Too  ne   Hamein  SAYYAD UL   ANBIA(Sallal lahu Alaihe Wassallam)  ki   Ommat  mein  se  
Banaya.Yaqeenan   YehTera  Buhat Bara  Ahsan   aur    Fazl-e-Azeem  hai. ………,Agar  yeh  Aasra  Na  hota  tu  Hum  Duniya  mein bhi  Zaleel  Hute  aur  AAKHRAT mein bhi  
Barbad,…..MOULA!  Tera  Shukr  hai …….   Too ne Hum  ko is se Bacha liya……………. Hamein Teri Is  A’ALA   Ne’mat   ki  Qadar  Nahi………YA  ALLAH !!  Too  Apni  SATTARI  aur    GHAFFARI  se  Hamara  Duniya aur  Aakhrat  mein Parda Rakh Le………..Hamare  Haal par  Reham  Farma…               
YA   ALLAH !   Aaj  Tere   HABEEB(Sallal lahu Alaihe Wassallam)  ki   Ommat  Bari  Gunahgaar  hai……….  Hum   Bare     Khatakar   aur  Badkaar  hein,…………………  Hamare  Pallay  
Kuchh bhi  nahi……. Bas   Nidamat  hi   Nidamat  hai, YA  RABB-E-KAREEM!……..  Teri  Rehmat aur  A’taa  to  Wo  hai  Jo  Gunahgaar  ko Nahi  Dekhti ,Bas  Othay    Huwe    Haath  aur  Pheli    Hui   Jholi   dekhti   hai,…..Hum par Karam Farma!!!.... .Hamare   Gunah  Ma’af Kar De…..
YA   ARHAM AR  RAHIMEEN  !   Hamre     Daman  A’amal  se  Hali  hein  Lekin   Tera  Daman    REHMAT  se  bhara  hua  hai,……REHMAT UL LILA’ALIMEEN   ke  Sadqay   se  Hum  Sab Ko  Bakhsh    De..
YA   MALIK !  Hum  Bare  Kamzor  aur A’ajiz  hein,…………Hum   Bekhabar  hein,…..YA  RAHEEM !  Muhabbat –e- Rasool(Sallal lahu Alaihe WAssallam)  ke  Sadqay Hamein  Shetan k  Dhoke  aur  Nafs   Ke  Hamloon  se  Bacha le.
YA  RABB-e-KAREEM !  Tere  KARAM  ki  Koi  Inteha  nahi,……….  Teri  REHMAT   ki  Koi  Had   nahi,………… Teri   Ne’imaten  Beshumaar,……….. Teri  Qudratein  Behisaab 
hein,…….Tujh se  Yeh  Faryad  Hai  ke  Apni  Shaan-e-Kareemi  ke  Sadqay  Hamare  Zahir O  Batin  ko  ISHQ-E-RASOOL( Sallal lahu Alaihe Wassalaam)  se  Munawwar  kar  de.
                  Hamare  Hathoon  se Kabhi  Daman-e-MUSTAFA   na   Chhote,………… Hamari  Nisbat ko  Hamesha  Salamat  Rakhna…………   YA  ALLAH ! Tere   Khazanoon  mein   Koi   Kami  Nahi,..
Hamein  Toufeeq   De  k   Hum  Apni  Zindagi  ka  har   lamha    TERE  HABEEB    Ki    Yaad, Muhabbat,   Adab,   Itteba  aur  Ata’at  mein  guzaren……..YA  KAREEM ! Tujay  Os  PAK HASTI  ka  Wasta  ,  Jin   ke   Sadqay  se  Maghfirat  ka yeh  ASHRA Naseeb  hua  hai ,Mujay,  Hum   Sab  ko    Aur  Sari   Ommat  ki   Maghfirat   Farma   de.
YA  GHAFFAAR   !  YA  REHMAN  !  Tujay  RASOOL-e-KAREEM( Sallal lahu Alaihe Wassallam)  Ka  Wasta,Hum sab ko  Qabar  k Imtehan mein  Kamyab  Karna  aur  Azaab-e-Qabar  se  Bachana……………….
YA   RABB!  Panjtan Pak  ke Sadqay , Too  Hamare  AAQA  ko  hamesha  Ham  se  RAZI    Rakhna  aur   ROZ-e-MEHSHAR  hum sab  ko  APNE    Mehboob  NABI(Sallal lahu Aalihe WAssallam)     Ki      SHAFA’AT  se  behramand   Farmana…….Beshak  TOO  RAUF  hai,, TAWWAB   hai.………….. TOO  BAKHSHNE  WALA  MEHARBAN   Hai…

Mein  Buroon Se  Laakh   Boora   Sahi,
Magar  Un Se  Hai   Mera   WASTA,
Meri  LAAJ   Rakhna  Mere  KHUDA!
Yeh  TERE  HABEEB   ki   Baat   Hai…
                                                                           (AAMEEN)
 

SALLAL  LAHU  ALA'IHE  WA  AALEHI   WA   AS'HABEHI   WA  BARIK   WASSALLIM
